
COMISION INFORMATIVA DE COOPERACION, INFRAESTRUTURAS E MEDIO
RURAL

ACTA da mencionada comision informativa, correspondente ao dia 21 de xullo de 2021

As 18.10 horas do dia 21 de xullo de 2021, retnese a comision informativa de Cooperacion,
Infraestruturas e Medio Rural, no salon de sesions da Deputacion Provincial, coa asistencia
dos seguintes deputados e deputadas:

Presidente: D. Pablo Pérez Pérez

Deputados/as do Grupo Popular:

D.* Ana Patricia Torres Madureira

D.* Ana Maria Villarino Pardo

D. Miguel Antonio Cid Alvarez

D.? Consuelo Vispo Seara

Deputados/as do Grupo Socialista:

D. Aurentino Alonso Aratjo

D.* Elvira Lama Fernandez

D.? Rosario Rodriguez Delgado

Deputado de Democracia Ourensana: D. Armando Ojea Bouzo

Deputado do BNG: D. Bernardo Varela Lopez

Deputada non adscrita: D.* Montserrat Lama Novoa

Deputado non adscrito: D. Jos¢ Miguel Caride Dominguez

Secretario: D. Juan Marquina Fuentes

Interventor: D. José Mosquera Casero

Non asisten o deputados do Grupo Popular don Alvaro José Fernandez Lopez e don Jorge
Pumar Tesouro (substituidos, respectivamente, por dona Ana Maria Villarino Pardo e dona
Consuelo Vispo Seara).

Seguidamente, iniciouse o tratamento dos asuntos incluidos na orde do dia, do xeito que se

reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A
ORDINARIA DO DIA 16 DE XUNO DE 2021.-

Pola Secretaria Xeral deuse traslado do borrador da acta anterior, correspondente a ordinaria
do dia 16 de xufio de 2021.

Non se producen intervencions e por unanimidade a comision adopta o seguinte acordo:
Aprobar a acta da sesion ordinaria da Comision Informativa de Cooperacion, Infraestruturas e
Medio Rural do dia 16 de xufio de 2021, conforme co borrador elaborado pola Secretaria

Xeral.

2°.- CONVENIO DE COOPERACION ENTRE A DEPUTACION PROVINCIAL DE
OURENSE E OS CONCELLOS DA PROVINCIA PARA A PRESTACION, POR
PARTE DE_ DEPUTACION PROVINCIAL, EN REXIME DE COMPETENCIA
DELEGADA E _CON _CARACTER INTERMUNICIPAL, DO _SERVIZO DE
RECOLLIDA DE ACEITE DE ORIXE DOMESTICA

O Sr. secretario expon o contido da proposta.

D.” Elvira Lama Fernandez, do Grupo Socialista, insiste en que se aclare se este convenio
vai ser efectivamente de custo cero para todos os concellos que soliciten a adhesion.

O presidente da comisién indica que efectivamente o custo, de habelo, vai ser asumido pola
Deputacion integramente, se ben sinala que se licitara un contrato no que as retribucions do
contratista seran os fluxos que xere o residuo, polo que pode haber tanto gasto como ingreso.
O Sr. secretario expon o contido da proposta.

Non se producen mais ntervencions e co voto favorable do Grupo Popular (5), de DO (1), do
BNG (1) e da/do deputada/o non adscrita/o (2) e a abstenciéon do Grupo Socialista (3), a

comision ditamina favorablemente a adopcion, por parte do Pleno, do seguinte acordo:

1°.- Aprobar o Convenio de cooperacion entre a Deputacion Provincial de Ourense e os
concellos da provincia para a prestacion, por parte de Deputacion Provincial, en réxime de
competencia delegada e con caracter intermunicipal, do servizo de recollida de aceite de orixe

doméstica, coas seguintes clausulas:

Primeira.- Obxecto

Constitae o obxecto do presente convenio a regulacion das condicidns para a prestacion, por
parte da Deputacion Provincial de Ourense, en réxime de competencia delegada e con caracter
intermunicipal, do servizo de recollida de aceite de orixe doméstico, establecendo o réxime

xuridico desta féormula de cooperacion.

Segunda.- Delegacion de competencias relativas ao servizo de recollida de aceite de orixe
doméstico. Ambito funcional, material e territorial.

1. En virtude do presente convenio, os concellos que se adhiran delegaran na Deputacion
Provincial o exercicio das competencias de ordenacion, xestion e prestacion do servizo
de recollida de aceite de orixe doméstico.

2. A delegacion de competencias establecida neste convenio comprenderd o exercicio das
seguintes funcions:

a) A ordenacion do servizo, incluindo o establecemento ou modificacion das suas
condicions de prestacion e a elaboracion e aprobacion, de ser o caso, da
correspondente ordenanza reguladora.

b) A xestion do servizo de forma directa coa colaboracion de unha empresa
especializada mediante un contrato de servizo.

c) A instalacion de colectores aptos para o depodsito directo de botellas e envases de
ata dous litros de aceite usado de orixe doméstica ou asimilado na via publica no
lugar previamente concertado con cada concello:

a. Un colector en tédolos concellos adheridos

b. Outro colector mais por cada cincocentos habitantes para os concellos de

mais de cincocentos habitantes hasta vinte mil habitantes

A estes efectos considerarase como aceite usado de orixe doméstica os asi
definidos nos artigos 3.a) da Lei 22/2011, de 28 de xullo, de residuos e solos
contaminados define como residuo doméstico ou industrial e o artigo 6.q) da Lei
6/2021, de 17 de febreiro, de residuos e solos contaminados de Galicia como
residuo alimentario. Este tipo de residuos son de recollida obrigatoria para os entes
locais de acordo co artigo 3.5 da Lei 6/2021, de 17 de febreiro, de residuos e solos
contaminados de Galicia.

d) A planificacion do servizo, establecendo, para tal efecto, a recollida e transporte do

contido dos colectores asi como a sua limpeza, conservacion e mantemento

integral e o seu destino para a elaboracion de biocombustible homologado ou
outros produtos mediante a entrega a un valorizador autorizado.

e) A realizacién de campafias de informacion entre a poboacidn, a resolucion de
reclamacions e, en xeral, a adopcioén de cantos actos e disposicidns cumpran para
garantir a prestacion normal, regular e continuada do servizo.

f) A contratacion de prestacions accesorias ao servizo, asi como a contratacion de
obras, subministracions, asistencias técnicas ou servizos necesarios para a sua
xestion.

g) A resolucion dos recursos administrativos interpostos contra os actos ditados en
exercicio das competencias delegadas.

A Deputacion Provincial terd a condicion de posuidor dos residuos recollidos nos
colectores nos termos previstos na vixente lexislacion de residuos solidos urbanos, e
subscribird os oportunos contratos de servizo asi como os convenios que procedan
coas entidades ou empresas valorizadoras coas que sexa procedente para a entrega do
residuo. Igualmente, podera solicitar e percibir as subvencions destinadas a este tipo
de recollida que conceda a Xunta de Galicia ou calquera outra entidade publica ou
privada.

3. O servizo intermunicipal terd como ambito territorial 6s dos municipios adheridos a
este convenio ademais dos termos municipais de Arnoia, Bafios de Molgas, Beade,
Castelo do Val, Cortegada, Cualedro, Esgos, Laza, Maside, Melon, A Mezquita,
Monterrei, Oimbra, Pifior e Xunqueira de Espadafiedo, agds manifestacion expresa en
contrario por parte dos érganos de goberno destes municipios.

Poderan adherirse todos aqueles concellos da provincia de Ourense de menos de vinte

mil habitantes que non estean incorporados ao Convenio Marco de Cooperacion entre

a Deputacion Provincial de Ourense e os concellos da provincia para a xestion, en

réxime de competencia delegada e de xeito intermunicipal da recollida de residuos

solidos urbanos e desexen delegar na Deputacion Provincial, unicamente, o servizo de

recollida de aceites de orixe doméstico € non a xestion integral de residuos municipais.

Terceira.- Procedemento de adhesion ao convenio.
Para adhesion ao convenio, as entidades locais interesadas remitiranlle & Deputacion

Provincial de Ourense o acto administrativo de adhesién, adoptado polo érgano en cada caso

competente de acordo co modelo establecido no Anexo deste convenio. A adhesién ao

convenio sera eficaz:

a) Se a entrada do documento de adhesidén no rexistro xeral da Deputacion se realiza

entre 0s dias 1 e 15 de cada mes, o primeiro dia habil do mes seguinte.

b) Se a entrada do documento de adhesion no rexistro xeral da Deputacion se realiza

entre os dias 16 e o ultimo de cada mes, o 15 dia habil do mes seguinte.

Cuarta.- Mecanismos de control do exercicio da delegacion para a prestacion do servizo

de recollida de aceites de orixe doméstico.

1.

A delegacion do exercicio das competencias relativas ao servizo de recollida de aceites
de orixe domestico non supora cesion da titularidade da competencia, que en todo
momento seguira a ser do concello. Para tal efecto, establécense os mecanismos de
control recollidos na presente cldusula, co obxectivo de garantir unha participacion
cualificada do concello delegante na toma das decisions fundamentais relativas ao
servizo, asi como un axeitado control e seguimento do uso da delegacion por parte da
Deputacion Provincial.

O exercicio das competencias delegadas por parte da Deputacion Provincial requirird
informe favorable da Comision de Seguimento con acordo da maioria absoluta dos
concellos, acordada polo 6rgano municipal competente por razéon da materia, nos
casos de aprobacion da ordenanza reguladora do servizo ou das suas modificacions.
No suposto de que a proposta da Deputacion Provincial de Ourense non obtivese a
aprobacion, a Comisiéon de Seguimento estudara unha proposta alternativa ou a
ratificacion da proposta inicial, no prazo maximo dun mes. No caso de que se rexeite
esta nova proposta procederase a extincion automatica do convenio para ese concello
que sera acordada pola Presidencia de Deputacion.

O exercicio das competencias delegadas podera realizarse directamente polos 6érganos
competentes da Deputacion Provincial, sen prexuizo da dacion de conta dos ditos
actos & comision de seguimento, vixilancia e control.

A Comision de Seguimento, vixilancia e control, por unanimidade, podera establecer
directrices para o mellor funcionamento do servizo, que serdn de obrigado

cumprimento para a Deputacion Provincial.

4. O concello poderd obter ou solicitarlle, en calquera momento, informaciéon a

Deputacion Provincial sobre o exercicio das competencias delegadas, mediante escrito
dirixido 4 Presidencia. A informacion deberd remitirse no prazo maximo de quince
dias habiles dende que a solicitude tivese entrada no rexistro de entrada de
documentos da Deputacion Provincial.

Sen prexuizo deste dereito, a Deputacion Provincial mantera informada, de xeito

periodico, 4 comision de seguimento vixilancia e control sobre a marcha do servizo.

Quinta.- Réxime econémico do servizo delegado.

1.

2.

3.

Para os efectos do establecido na presente clausula, consideraranse custes do servizo
tddolos custes directos ou indirectos, incluidos os de caracter financeiro a
amortizacion do inmobilizado e, se € o caso, 0s necesarios para garanti-lo mantemento
e o desenvolvemento razoable e sostible do servizo.

O servizo delegado financiarase con cargo 4 cooperacion e asistencia econoémica cos
concellos correspondéndolle a Deputacion Provincial de Ourense o resultado dos
fluxos econdmicos da xestion do servizo.

A adhesion dos concellos a este convenio non supora custo algun para eles.

Sexta.- Comision de Seguimento, vixilancia e control.

1. Establécese unha comision de seguimento, control e vixilancia paritaria do
convenio, que estara integrada polo deputado — delegado da Area de Cooperacion e
os representantes dos concellos adheridos designados polos respectivos alcaldes.

A comision estard asistida polo director da Area de Medio Ambiente e o xefe da
Seccion correspondente, con voz pero sen voto.

Os representantes dos concellos poderdan asistir 4s sesions acompafiados de
membros do goberno municipal ou técnicos asesores.

Actuara como secretaria da comisién a asesora xuridica da Area de Medio
Ambiente, coas funcions propias dun secretario de 6érgano colexiado.

A comision de seguimento reunirase a pedimento de calquera das partes
integrantes, e as stias funcions seran as de seguimento da aplicacion do convenio,
interpretacion e resolucion de incidencias. No caso de non acadarse un acordo no

seo da comision, a Deputacion Provincial resolvera unilateralmente e con caracter

executivo o que proceda, sen prexuizo da posibilidade de impugnacion deste acto
administrativo polos concellos, conforme co sistema de recursos vixente no noso
ordenamento xuridico.

2. Son funciéns da comision de seguimento, vixilancia e control as seguintes:

a. Ser informada do estado de execucion do convenio, asi como das
incidencias advertidas en cada exercicio.

b. Informar calquera modificacion ou novacidon do presente convenio.

c. Conecer as propostas, queixas ou suxestions que as partes poidan
formularlles ao resto de entidades asinantes.

d. Informar os supostos de resolucion do convenio.

3. A Comision de Seguimento, vixilancia e control adoptara os seus acordos por
maioria simple, agds naqueles casos nos que o presente convenio estableza un
quorum diferente.

No non previsto no presente convenio, o funcionamento da comisién de
seguimento, vixilancia e control rexerase polas normas de funcionamento de
organos colexiados recollidas na seccion 3* do capitulo II do Titulo Preliminar da

Lei 40/2015, de 1 de outubro, de Réxime Xuridico do Sector Publico.

Sétima.- Réxime xuridico
O presente convenio tera natureza administrativa. A sua revision en via xudicial, asi como a
dos actos e acordos ditados na stia execucion ou derivados deste, corresponderalles aos

organos da xurisdicion contencioso-administrativa.

Oitava.- Causas de resolucion do convenio.-
1. Seréan causas de resolucion do convenio, ademais das previstas no artigo 51.2 da Lei
40/2015, de 1 de outubro, as seguintes:
a. Por decision unilateral da Deputacion.
b. Por decision unilateral dos concellos adheridos, adoptada en calquera momento
e sen necesidade de alegacion de causa xustificativa, comunicandoo &
Deputacion cun prazo minimo de tres meses de antelacion & sua data de

efectividade.

c. Por denuncia de calquera das suas partes, formulada cunha antelacion minima
de tres meses ao remate de cada ano natural. En todo caso, a efectividade da
resolucion por denuncia de parte entenderase referida sempre ao 1 de xaneiro
do exercicio seguinte.

d. Pola causa prevista na clausula 4.1 de convenio

Para a aplicacion desta clausula seguirase o procedemento establecido no artigo 51.2.c) da Lei
de réxime xuridico do sector publico.

2. Unha vez resolto o convenio, este entrara en liquidacion, que formulard a Deputacion
Provincial, trala audiencia das demais partes, € na que se incluirdn os danos e perdas
ocasionados polo incumprimento de obrigas convencionais, de ser o caso. O pago das
obrigas derivadas da dita reclamacion poderd reclamarselle 4 entidade que se
considere responsable, e contra o rexeitamento expreso ou tacito desta poderan
interpofierse os recursos e exercerse as accions contempladas no ordenamento vixente.

Novena- Duracion do convenio.
O presente convenio tera a vixencia de catro anos cabendo a sua prérroga de acordo ao
establecido na Lei 40/2015, de 1 de outubro de réxime xuridico do sector publico.

ANEXO MODELO DA PARTE DISPOSITIVA DA RESOLUCION OU ACORDO DE
ADHESION AO CONVENIO COOPERACION ENTRE A DEPUTACION
PROVINCIAL DE OURENSE E OS CONCELLOS DA PROVINCIA PARA A
PRESTACION POR PARTE DE DEPUTACION PROVINCIAL, EN REXIME DE
COMPETENCIA DELEGADA E CON CARACTER INTERMUNICIPAL, DO
SERVIZO DE RECOLLIDA DE ACEITE DE ORIXE DOMESTICO

1. Aproba-la adhesién do Concello de ...... /Mancomunidade de ..... /Consorcio de ..../
Entidade Local Menor de ..... ao Convenio cooperacion entre a Deputacion Provincial
de Ourense e os concellos da provincia para a prestacion por parte de deputacion
provincial, en réxime de competencia delegada e con caracter intermunicipal, do
servizo de recollida de aceite de orixe doméstico, de conformidade co clausulado
aprobado pola Deputacion Provincial de Ourense, asumindo as obrigas € compromisos

que se recollen no dito convenio.

2°.- Ordenar a publicacion do presente acordo no Boletin Oficial da Provincia, para xeral

coflecemento.

3°.- MOCIONS DE URXENCIA.- Non se presentan.

4°.- ROGOS E PREGUNTAS.- Nesta quenda prodicense as seguintes intervencions:

D. Aurentino Alonso Araujo, do Grupo Socialista, indica que o alcalde de Taboadela lle
traslada a pregunta sobre unha maquina que estende rega asfaltica da Deputacion, que parecer
ser que esta avariada e estd xerando certo retraso na cooperacion cos concellos no
mantemento de vias.

O presidente da comision explica que efectivamente ¢ unha maquina de titularidade
provincial e que agora mesmo esta en reparacion. Engade que polo importe previsto da dita
reparacion se tivo que facer un procedemento aberto e que o prazo previsto para a reparacion
¢ de varios meses, xa que tera un importe de sobre cen mil euros. Engade que en todo caso se
estd cooperando cos concellos co servizo de reparacion de fochas e que agradece a
comprension dos concellos nos retrasos ocasionados. Di que lle consta a peticion do Concello
de Taboadela e que sera atendida 4 maior brevidade posible.

D.” Rosario Rodriguez Delgado, do Grupo Socialista, reitera duas preguntas realizadas no
pleno do mes de xufio. A primeira relativa 4 estrada OU-1006 Vilardevés-Vilarinio da Cota,
no municipio de Vilardevos, preguntando polo estado de execucion das obras e se estas xa
foron recepcionadas. Do mesmo concello pregunta polo estado de execucion das obras na
ponte de Enxames.

O presidente da comision manifesta que desde o 16 de xullo ten a resposta por escrito a esta
pregunta, polo que lle pide desculpas pola non remision ao grupo, en todo caso manifesta que
mana mesmo se encargara de enviarllas ao Grupo Socialista.

D.” Rosario Rodriguez Delgado, do Grupo Socialista, solicita que se acometan actuacions
de sinalizacion na estrada OU-0564 que une Mugares e Alongos, no municipio de Toen.

O presidente da comision toma nota do rogo e indica que se remitira informacion por escrito

sobre este asunto.

E 4s 18.20 horas dase por finalizada a reunion, redactandose a presente acta que se asinara

electronicamente. Dou fe.

O Secretario Xeral

Docunent o asi nado el ectréni canente nedi ante
actuaci 6n adm ni strativa automati zada.

22/ 07/ 2021

